
Mbledhjen e kryesoi: Hykmete Bajrami, kryetare e Komisionit.

Rendi i dités:

1. Miratimi i rendit té dités;

2. Miratimi i procesverbaleve nga mbledhjet e mbajtura mé 28.5.2024, me 11.6.2024 dhe 25.
6.2024;

3. Shgyrtimi i Raportit té Auditimit, pér Pasqyrat Financiare Vjetore té Agjencisé sé
Shérbimeve té Navigacionit Ajror pér vitin 2023. Té ftuar: Pérfagésuesit e ASHNA-SE;

4. T& ndryshme.



1. Miratimi i rendit té dités
Rendi i dités u miratua pa ndryshime.

2. Miratimi i procesverbaleve nga mbledhjet e mbajtura mé 28.5.2024, me 11.6.2024
dhe 25.6.2024.

Procesverbalet nga mbledhjet e mbajtura mé 28.5.2024, me 11.6.2024 dhe 25.6..2024, u
miratuan pa vérejtje.

3.Shqgyrtimi i Raportit té Auditimit pér Pasgyrat Financiare Vjetore té Agjencisé sé
Shérbimeve té Navigacionit Ajror pér vitin 2023.

Hykmete Bajrami, kryetare e komisionit: Té nderuar, sot kemi té caktuar shqyrtimin e Raportit
té Auditimit pér Pasgyrat Financiare Vjetore té Agjencisé sé Shérbimeve té Navigacionit Ajror
pér vitin 2023. Pér kété raport kemi té ftuar dhe té pranishém Drejtorin e ASHNA-sé.

z. Samir Bllacaku: Ky raport éshté caktuar pér shqyrtim pér shkak té opinionit. ZKA ka dhéné
Opinion té kualifikuar pér PVF-té€ e ASHNA-sé pér vitin 2023. Problemi kryesor éshté se
Thesari, né bazé té vendimeve gjygésore/pérmbarimore, ka kryer pagesa né vleré totale prej
817,603€, né njé€ kategori ekonomike jo té pérshtatshme t&€ shpenzimeve. Njé ¢éshtje tjetér qé ka
ndikuar né opinion éshté nénvlerésimi i regjistrit té pasuris¢ kapitale né vleré prej 354,000€, si
rezultat 1 mosregjistrimit né SIMFK t€ pasurisé jo kapitale “Furnizimi, instalimi dhe funksionimi
i sistemit t&€ menaxhimit t€ trafikut ajror.” Gjetjet, té cilat jané pérmendur edhe te ¢éshtjet qé
kané ndikuar né opinion, fillimisht po i pérmend dy pagesa. Pagesa e paré, mé e madhe, e cila
éshté marré nga investimet kapitale pér shkak té ekzekutimit té vendimeve gjyqésore, ishte né
vleré prej 793,073€. Ajo éshté pérdorur pér kompensimin e pagave pér stafin e kontrolloréve té
trafikut ajror. Kétu kam njé pyetje pér Drejtorin: si ka ardhur deri te ky rast? Ndérsa pagesa
tjetér, né vleré prej 24,530€, éshté realizuar nga kategoria e mallrave dhe shérbimeve. A €shté
kjo njé kegplanifikim i ASHNA-sé apo si ka ndodhur gé njé shumé kaq e madhe té shfrytézohet
pérmes vendimeve gjyqésore? Pse kontrollorét e trafikut ajror éshté dashur t’i realizojné pagat e
tyre pérmes gjykatave? Kétu kam edhe njé pyetje pér ZKA-ng, sepse te tabelat e realizimit té
buxhetit mendoj se ka disa gabime teknike, pér shkak se thuhet gé investimet kapitale jané
realizuar né masén 83%, ndérsa né fakt nuk ka mundeési té jeté késhtu, sepse 793 mijé jané marré
pér ekzekutimin e pagave. Kjo i bie gé 31.44% e buxhetit nga kategoria e investimeve kapitale
ka shkuar drejt pagave. Né tabelat e buxhetit éshté treguar se buxheti final dhe fillestar jané té
barabarté, gjé qé nuk éshté e vérteté. Sa i pérket nénvlerésimit, si¢ e pérmenda edhe mé lart,
kemi njé program gé nuk éshté regjistruar né SIMFK, duke shkaktuar nénvlerésimin e regjistrit
né vleré prej 354,000€. ZKA —ja ka dhéné rekomandim edhe pér kété ¢éshtje dhe ka treguar se
njé gabim i tillé nuk paraget njé problem té vecanté, sepse pasuria e ASHNA-sé éshté mé e
madhe se ag. Njé gjetje tjetér éshté mangésia né menaxhimin e sistemit e-pasuria. ZKA-ja ka
gjetur se me faj t6 ASHNA-sé nuk éshté aktivizuar plotésisht sistemi i e-pasurisé. Kemi pasur
raste né disa organizata, ku pér shkak té mosfunksionimit né Ministriné e Punéve té Brendshme,
ku pérfshihet edhe administrata publike, ka ndodhur gé sistemi té mos aktivizohet, prandaj
kérkoj sgarime pse ka ndodhur kjo. Njé céshtje tjetér gé dua té pérmend éshté mospérmbushja e
planit t&8 NJAB-sé. ZKA-ja ka théné se projekti “Sistemi i Trajnimit dhe Zhvillimit”, i



planifikuar té auditohej né fillim té vitit, nuk ishte kryer, pasi Drejtori i ASHNA-sé kishte
kérkuar nga NJAB gé ta ndryshonte planin auditues pér kété temé. Kemi njé pérgjigje té gjaté
nga drejtori te komentet. Ndérkohé, si raportuese, e kam shqyrtuar Ligjin pér kontrollin e
brendshém té financave publike dhe, sipas ligjit, NJAB ka té drejté té auditojé projektin. ZKA
gjithashtu ka folur pér largimin e Drejtoreshés sé Auditimit, ku thuhet se ka ndodhur pér shkak
té mungesés sé komunikimit. Presim sgarime mbi kété ¢éshtje. Ndérkohé, Drejtor, ajo gé mé ka
béré pérshtypje te komentet tuaja éshté se keni théné gé raportet kolegjiale dhe personale té ish-
Drejtoreshés sé Auditimit me zyrtarét e ZKA-sé nuk duhet té ndikojné né punén profesionale té
ZKA-sg, dhe se kjo gjetje nuk géndron, prandaj duhet té largohet nga draft raporti aktual. Nga
informatat gé kemi marré, nuk e di nése mund té arrijmé te njé konkluzion i tillé. Shembull, kam
edhe njé pyetje pér ZKA-né: pse nuk kemi asnjé mostér té prokurimit? Ndérsa, te paragrafi pér
pajtueshméri thuhet gé gjithcka éshté né rregull, ndérkohé gé ka informata gé disa projekte
kapitale jané duke u hetuar nga prokuroria. Uné konsideroj gé né raport éshté dashur té
pérmendet se mostrat e prokurimit nuk jané pérfshiré pér shkak té késaj ¢céshtjeje, por nuk i bie
gé gjithcka éshté né rregull pérderisa kemi projekte gé po hetohen nga prokuroria e shtetit.
Fjalén ia kaloj z. Bllacaku dhe mé pas hapim diskutimet pér pyetje.

Samir Bllacaku ASHNA: Kemi gjithsej 4 gjetje. Me tri prej tyre jemi pajtuar, me njé jo. Sa i
pérket gjetjes sé paré, ky éshté njé rast gé ka filluar né vitin 2011, ku éshté béré njé ankesé pér
mospagesén e vikendeve pér kontrollorét e trafikut ajror. Kjo ka zgjatur pér 13 vite dhe kemi 3
vendime gjygésore. Vendimi final ka ardhur nga Gjykata Supreme, andaj na ka ardhur njé
vendim pérmbarimor gé brenda 2 ditésh té caktohet njé kategori ku mund té béhet kjo pagese.
Ne i kemi treguar Thesarit gé nga kategoria e pagave dhe méditjeve nuk kemi buxhet pér t’i béré
kéto pagesa dhe, pas 2 ditésh, Thesari e ka béré térhegjen e parave nga kategoria e kapitaleve.
Kemi edhe vite té tjera qé kemi paguar vendime pérmbarimore.

Hykmete Bajrami, kryetare e komisionit: Drejtor, para késaj detyre, a keni gené kontrollor dhe a
keni gené pjesé e késaj padie?

Z. Bllacaku: Po, jam kontrollor i trafikut ajror dhe, pse kam gené pjesé, e kam sprapsur kété
proces deri né Gjykatén Supreme.

Hykmete Bajrami, kryetare e komisionit: Njésia e brendshme e auditimit ka gjetur qé orét pér té
cilat éshté marré ky vendim kané gené té kalkuluara me 180%. Kétu kam njé koment pér ZKA-
né: pse nuk éshté marré mé né detaje kjo ¢éshtje? Sepse, nése gjaté javés ka rastisur gé e
mérkura té jeté pushim, ajo, sipas ligjit, paguhet me 50% mé shumé, por ajo gé ka ndodhur éshté
se, pérvec pagesés sé ploté, éshté paguar si festé 50%, si honorar 30% dhe si dité ekstra 100%.
Kjo éshté gjetje e Drejtoreshés sé Auditimit, e cila &shté larguar nga puna.

Z. Bllacaku: Kjo gé po pérmendni éshté njé céshtje tjetér qé e kemi trajtuar edhe me ish-
drejtoreshén e Auditimit dhe me ZKA-ng, pér té cilén mendoj se ende nuk ka té drejté, ajo,
andaj gjykata e ka kthye qé kemi té drejté dhe i meritojmé.

Hykmete Bajrami, kryetare e komisionit: Kjo po i bije gé edhe sprapsja nuk ka gené e drejté.
Sepse po thoni se e keni sprapsu pse keni gené né pozité dhe né anén tjetér po thoni se e keni
merituar.



Samir Bllacaku, ASHNA: Uné e kam sprapsu, pikérisht gqé mos té keté kegkuptime té tilla dhe
me ardh né njé tryezé té tillé dhe té thuhet qé s’éshté sprapsu po éshté realizuar pse ju jeni né njé
pozité té tille. Céshtja e nénvlerésimit té regjistrit té pasurive. Nuk éshté se nuk jané pasqgyruar,
por pér shkak té njé gabimi teknik te klikét, nuk éshté pasqyruar né raport, por né sistem ekziston
si 1 regjistruar.

Driton Ujkani: Sistemi ITM éshté njé projekt 5.5 milion euro, pra jané pagesa né vazhdimési
pér njé periudhé 3 vjecare. Té gjitha pagesat kané gené té regjistruara, pérvec pagesés sé fundit,
qé ka gené e regjistruar né SIMFK, mirépo ka gené investim né vijim, jo né pérdorim. Andaj né
rastin e printimit té pasqyrave financiare mbi 1 mijé euro, ka rezultuar gé nuk ka dalé né PVF.
Andaj jemi pajtuar sepse auditimi i ZKA-sé ka gené pér PVF, andaj megenése nuk ka gené edhe
pse ka gené léshim teknik.

Hykmete Bajrami, kryetare e komisionit: Drejtor, ky projekt prej 5.5 milion eurove, a éshté
projekti gé po hetohet pér momentin dhe a po vazhdon apo e keni ndérpreré?

Driton Ujkani: Po vazhdon, sepse nuk ka proceduré gé i ndalon projektet pér shkak té njé padie
ose njé kallézimi. Pérndryshe, mund té& mbeteshim pa asnjé projekt né realizim, sepse gjithkush
mund té ngrejé padi pér njé interes té caktuar. Pérderisa nuk kemi vendim té gjykatés, projekti
vazhdon.

Samir Bllacaku, ASHNA: Sa pér ta elaboruar pak kété projekt. Hapésira e larté ajrore e
Kosovés menaxhohet nga NATO-ja, konkretisht nga Eurokontrolli gé éshté 800 kilometra né
veri. Kosova, pér té gené e gatshme pér té rimarré kontrollin e hapésirés sé larté ajrore, ka béré
investimin né kété sistem. Pra, ky sistem lidhet ngushté me rimarrjen e sovranitetit té hapésirés
ajrore. Po vazhdoj sa i pérket pasurive kapitale dhe jokapitale. Krejt e dimé se sistemi e-pasuria
pér 2 vite ka gené jashté funksionit, andaj kemi kaluar né lista Excel. U kthye né sistem nga mesi
I vitit té kaluar, pér té cilén nuk jemi njoftuar. Por nga momenti gé e kemi marré si informacion,
kemi filluar q€ kéto lista t’i futim né€ sistem. Andaj, ky proces éshté né pérfundim.

Hykmete Bajrami, kryetare e komisionit: Mund té vazhdoni me gjetjet edhe pse ZKA pér kété
¢éshtje thoté se ju nuk e keni aktivizuar dhe na i jepni sqarimet pastaj.

Samir Bllacaku, ASHNA: Sa i pérket gjetjes sé 4, jané 8 fage komente dhe pér mua as gé éshté
e gjetur dhe nuk e pranojmé si té gjetur, sepse kjo éshté béré kryeképut vetém pér té pasgyruar qé
Drejtoresha e Auditimit éshté larguar nga puna. Andaj, nuk éshté dashur as ZKA té bjeré né até
nivel dhe té plasojé informata té tilla, sepse ky éshté raport zyrtar. Sepse largimi i saj nuk éshté
larguar pér kété céshtje.

Hykmete Bajrami, kryetare e komisionit: A mund té na tregoni pse éshté larguar?

Samir Bllacaku, ASHNA: Eshté larguar nga komisioni disiplinor dhe né até vendim jané edhe
arsyet.



Visar Korenica: Ju a jeni ekspert financiar, jeni i shkolluar pér auditim, apo e keni kryer njé
tjetér drejtim? Sepse kur plasoni akuza ndaj ZKA-sé, duhet ose té jeni né nivel té tyre, ose té keni
sé paku argumente té mbéshtetura né fakte pér té refuzuar njé gjetje té ZKA-sé, sepse kur e
gjykoni njé rast duhet té keni kujdes dhe té bazoheni né fakte. Sepse ZKA éshté institucion i
pavarur, andaj duhet té keni kujdes né até gé e thoni.

Samir Bllacaku, ASHNA: Sa i pérket shkollimit tim, uné jam kontrollor i trafikut ajror, jam
ekonomist, kam magjistraturé né biznes dhe menaxhment dhe kam doktoraté né aviacionin civil.
Po ashtu kam njé seri trajnimesh né aviacionin civil té kryera né Romé. Ne e kemi té drejtén té
mos pajtohemi me gjetjet, andaj e kam théné gé nuk e konsiderojmé si gjetje, sepse nuk e di se
ku éshté gjetja kétu, nuk éshté pérmbushur plani i AB-sé. Por nése i shikoni komentet, plani
éshté pérmbushur 100%. Uné e kam nénshkruar planin e AB-sé. ASHNA, pérvec AB-sé, ka edhe
njé njési té vecanté qé ka té béjé me ¢éshtje operacionale.

Hykmete Bajrami, kryetare e komisionit: Cka éshté kjo njési?

Samir Bllacaku, ASHNA: Eshté departamenti pér cilési, siguri dhe sigurim.
Hykmete Bajrami, kryetare e komisionit: Por ky departament nuk éshté auditim.
Samir Bllacaku, ASHNA: | ka kompetencat e auditimit.

Hykmete Bajrami, kryetare e komisionit: Jo, drejtor, ne mund té mos jemi profesionisté, por
nuk éshté njésoj. Sepse Ligji pér kontrollin e brendshém té financave publike e pércakton gé ¢do
organizaté buxhetore, e cila ka buxhetin mbi 5 milion euro, duhet té keté edhe njé njésiné e
brendshme té auditimit. Nuk e keni lejuar drejtoreshén e njésisé sé AB-sé qé té kryejé auditimin
e trajnimit dhe menaxhimit. Ju e pérmendét gé keni doktoraté né aviacion. A mund té na
pérgjigjeni, kur e keni marré doktoratén, a e keni kryer né vitin 2023, ju lutem?

Samir Bllacaku, ASHNA: Po, e kam kryer gjaté vitit 2022-2023.

Hykmete Bajrami, kryetare e komisionit: Sipas té dhénave gé ne i kemi, drejtoresha e AB-sé
éshté larguar sepse nuk éshté Iéné té auditojé kété sistem, pikérisht té trajnimit, sepse zotéria gé e
kemi kétu pérballé ka kryer doktoratén né kuadér té atij sistemi. Ai ka gené gjithashtu 59 dité
jashté shtetit né Santallen té Zvicrés pér té marré doktoratén. Pér ditét sa ka géndruar atje, ka
marré meditje dhe iu jané paguar shpenzimet e udhétimit dhe shpenzimet e géndrimit. Jané 12
module gé zotéria i ka kryer. Po ashtu ekzistojné dokumente gé até doktoraté e ka aprovuar veté
zotéria. Kéto dokumente ekzistojné, sepse drejtoresha e larguar i ka pérmendur kéto fakte edhe
né media. Andaj, ju nuk e keni 1é€né té auditohet ky sistem sepse éshté penguar nga auditorja e
brendshme gé ka gjetur kéto ¢éshtje. Pikérisht né datén kur prokuroria speciale e merr rastin pér
hetim, pér projektin prej 5.5 milion eurosh, drejtoreshés sé AB-sé i ngritet komisioni i dyté
disiplinor, me arsyetimin se ka komunikuar me Njésiné Qendrore Harmonizuese, qé éshté njési
gé bén mbikéqyrjen e té gjitha njésive té auditimeve té brendshme né kuadér té institucioneve té
Kosovés. Njé NJQHAB i thoté drejtoreshés gé, né bazé té ligjit pér kontrollin e brendshém, neni
19, paragrafi 3, ti ke té drejté té auditosh té njéjtin sistem. Por a e dini deri né ¢faré mase mund té
shkojné keqgpérdorimet? Jo vetém qé e ka larguar drejtoreshén, por me ligjin qé e keni miratuar



ju té nderuar deputeté né seancén e kaluar, éshté shuar komplet njésia e auditimit té brendshém.
Duke théné gé pér auditim do té kontraktojmé kompani private dhe a e dini ¢faré ndodh kur
kontraktohet njé kompani private?

Samir Bllacaku, ASHNA: Ju pérshtat gjetjet si¢ keni déshiré. Drejtor, tregoni, sa ka kushtuar
doktorata? A e keni aprovuar veté doktoratén dhe si éshté sipas jush kjo ¢éshtje? Sepse edhe
Iénda pér largimin e drejtoreshés éshté né gjykaté. Stafi juaj gé punon né financa dhe stafi i juaj
né zyrén ligjore kané kéto informata, nénshkrimet tuaja dhe té gjitha kéto informacione, nesér
pasnesér do t’i shihni né media.

Samir Bllacaku, ASHNA: Mé vjen keq, por informacionet jané térésisht té gabuara. Studimet
qé kam kryer, nuk ka paguar ASHNA pér mua, zero euro. Sa i pérket géndrimit tim pér 59 dité
né Zviceér, kjo nuk éshté aspak e vérteté, sepse kané gené module hibride dhe modulet i kam
kaluar nga zyra né Prishtiné.

Hykmete Bajrami, kryetare e komisionit: Nése kané gené hibride, a mund té na tregoni sa dité
keni géndruar gjaté vitit 2023?

Samir Bllacaku, ASHNA: Né janar kam qgené 7 dité dhe shpenzimet jané mbuluar komplet
sepse ka gené donacion, pér nivelin e larté.

Hykmete Bajrami, kryetare e komisionit: A keni marré méditje prej ASHNA-s pér sa keni
géndruar atje? Jeni shkuar pér shkollim, pér té kryer doktoratén dhe keni marré méditje, jané té
dhéna gé dalin kéto.

Samir Bllacaku, ASHNA: Nuk po e mohoj gé kam marré méditje dhe nuk éshté doktoraté,
éshté mé shumé trajnim.

Hykmete Bajrami, kryetare e komisionit: Po ju e thaté veté gé keni kryer doktoratén, e tani po
e mohoni dhe thoni se éshté trajnim. Pse éshté dashur té merrni méditje? Pse nuk e keni lejuar
drejtoreshén e auditimit té auditojé kété proces dhe sa dité keni géndruar gjaté muajve té tjeré?

Samir Bllacaku, ASHNA: Pasi po e pérmendni auditoren, ju e dini se né ASHNA, para 2 vitesh
éshté ngritur njé aktakuzé pér 8.5 milion euro pér 2 zyrtaré t&¢ ASHNA-s, ndérsa auditorja joné
nuk ka béré as 2 rreshta gjetje pér kété céshtje. Prej 12 moduleve, uné kam gené vetém né
modulin e paré dhe modulin e fundit né Zvicér, té gjitha modulet tjera i kam kryer né Prishtiné.

Hykmete Bajrami, kryetare e komisionit: Po pse nuk e keni lejuar auditoren té auditojé? Kétu
kam edhe njé pyetje pér ZKA-né.

Mirlinda Tishukaj Sadiku: E nderuar kryetare, nuk po e lejoni zotériné té pérgjigjet, po e béni
pyetjen dhe po interferoni dhe po krijoni interaktivitet gjithé kohés. Po e shfrytézoni hapésirén si
kryetare, po béni pyetje dhe nuk po e lejoni té pérgjigjet. Nuk e njoh zotériné, por jepjani
hapésiré té pérgjigjet.



Hykmete Bajrami, kryetare e komisionit: Zotéria éshté drejtori i ASHNA-s, té cilin e ka
caktuar Qeveria e Republikés sé Kosovés. Kur éshté caktuar si drejtor, nuk i ka pasur 240 kredi,
por i ka pasur 180, dhe nuk i ka pasur 5 vite pérvojé menaxheriale. Tani ka marré doktoraté. Por
kéto jané né pyetje té taksave té qytetaréve té Kosovés.

Samir Bllacaku, ASHNA: Asnjéheré nuk i 8shté cenuar pavarésia funksionale auditorés. Té
gjitha kontratat jané audituar. Ne auditohemi edhe nga departamenti pér cilési, i cili &shté i
certifikuar nga Autoriteti i Aviacionit Civil. Né pjesén operacionale auditohemi nga 3 njésive.

Mirlinda Tishukaj Sadiku: A éshté kjo pér shkak té specifikés, sepse ndoshta nuk e kemi
shumé té garté?

Samir Bllacaku, ASHNA: Po, éshté pikérisht pér shkak té specifikés. Sepse jané kontrolloré té
trafikut ajror gé i nénshtrohen rregulloreve evropiane, nuk punojmé me rregullore té brendshme.

Hykmete Bajrami, kryetare e komisionit: Drejtor, té lutem, ne e kemi prezent,
ndihmésauditorén e auditores sé pérgjithshme, znj. Fazliu, dhe besoj se jemi kompetenté gé té na
e sqarojé kété céshtje. Departamenti gé e keni ju pér cilési flet pér cilésiné e shérbimeve, nuk
kontrollon pér pérdorimin e buxhetit. NJAB é&shté aty pér té paré si shpenzohet buxheti. Fjalén ia
kaloj znj. Fazliu.

Emine Fazliu, ZKA: Pyetjet gé i parashtruat ju, edhe ne si zyre i kemi. Kéto kané ardhur nga
informatat jashté. ZKA éshté institucion i pavarur dhe kryen punén e vet bazuar né ligjet e
Kosovés dhe standardet ndérkombétare té auditimit. Njé prej pjeséve qé éshté kontestuar edhe
prej drejtorit t&¢ ASHNA-s éshté se a kemi ne té drejté té auditojmé punén e NJAB. Andaj po e
theksoj se ZKA e ka paré pikékycén e NJAB pér ta paré funksionimin dhe pavarésiné. Si ZKA,
pér té evituar punén e dyfishté, ne marrim disa mostra po ashtu edhe até se cka ka théné AB dhe i
verifikojmé. Drejtori e ka kontestuar gé nga titulli i céshtjes. Ne gjaté auditimit e kemi paré gé
jané kryer 8 nga 10 auditimet e planifikuara, plan té cilin e ka nénshkruar drejtori i ASHNA-s,
dhe kur kemi pyetur pse nuk jané kryer auditimet, ne nga NJAB kemi marré pérgjigjen se nuk
éshté lejuar auditimi pikérisht nga drejtori i ASHNA-s. Edhe ne si ZKA kemi departamentin e
kontrollit dhe cilésisé dhe departamentin e metodologjisé, por kéto nuk e mbulojné
fushéveprimin e auditimit té brendshém. Pérkundér komenteve nga drejtori, ne si ZKA, né rastet
kur nuk pajtohemi, komentet e institucionit i shpalosim né térési ashtu si¢ i ka dhéné organizata
buxhetore.

Samir Bllacaku, ASHNA: Mé duhet té lidhém me até gé tha auditorja, qé raportet e auditimit té
NJAB-sé, i marrin mos té béjné auditime té dyfishta dhe marrin mostra pér té vértetuar nése
géndrojné ato gjetje. Kisha déshiré té dija gé nga viti 2019 e tutje, a keni njé gjetje gé e ka gjetur
NJAB né ASHNA dhe né bazé té tyre ju e keni vértetuar njé gjetje té tillé? Sepse uné mendoj gé
nuk keni asnjé.



Hykmete Bajrami, kryetare e komisionit: Drejtor, pasi po i dini té gjitha kéto detaje, té lutem,
a na tregon pse u largua drejtoresha, ¢faré shkruan né raportin e komisionit disiplinor. Edhe
komisionin disiplinor e ka ngritur dikush.

Samir Bllacaku, ASHNA: Komisioni disiplinor éshté institucion brenda ASHNA-s dhe aty ka 5
a 6 pika, té cilat né detaje nuk mund t'i di.

Hykmete Bajrami, kryetare e komisionit: Ju vetém nuk jeni pajtuar me gjetjet e saj, prandaj
keni ngritur komisionin.

Halil Thagi: Kryetare, éshté dashur té na tregoni gé diskutimi éshté personal me kété zotéri dhe
té paktén uné nuk do té kisha marré pjesé né kété takim.

Hykmete Bajrami, kryetare e komisionit: | nderuar deputet, mundeni kur té doni me e ndalé
takimin.

Samir Bllacaku, ASHNA: Komisioni i paré disiplinor ka gené komunikimi me NJQHAB,
dérgimi i raportit né pérputhje me ligjin, i cili thoté se raporti nuk dérgohet pa miratim, edhe pse
ka gené kérkesé e ZKA té mos dérgohet raporti pa nénshkrim.

Hykmete Bajrami, kryetare e komisionit: A na tregoni pse me ligjin aktual e keni shuar
njésiné e auditimit té brendshém?

Samir Bllacaku, ASHNA: Ligji pér ASHNA-n dhe ligji pér Aviacionin Civil, ku fushéveprimi e
pércakton garté qé cdo rregullore dhe direktivé e BE-sé pér aviacionin civil ka pérparési mbi
ligjet e Kosovés, pér shkak té specifikave.

Hykmete Bajrami, kryetare e komisionit: Pse po i pérzieni ¢éshtjet e shpenzimit dhe
menaxhimit té parasé publike me rregulloret e funksionimit té aviacionit civil?

Samir Bllacaku, ASHNA: Ne si ASHNA béjmé dy kérkesa buxhetore. Jemi e vetmja organizaté
me té hyra té dedikuara né buxhetin e Republikés sé Kosovés, pér shkak té specifikave. Asnjé
organizaté ndérkombétare né fushén e navigimit ajror nuk vepron késhtu. Njé kérkesé buxhetore
e béjmé pér buxhetin e Republikés sé Kosovés, sepse jemi agjenci né kuadér té buxhetit dhe njé
tjetér pér Autoritetin e Aviacionit Civil, pér shkak se éshté rregullator dhe té hyrat i kemi nga
operatorét airlines.

Hykmete Bajrami, kryetare e komisionit: Cila éshté rregullorja e kujtdo qofté né boté gé pér
funksionimin e institucioneve tona mbizotéron njé ligj té votuar né Kuvendin e Republikés sé
Kosovés?

Samir Bllacaku, ASHNA: Rregulloret e Komisionit Evropian gé kané té béjné me aviacionin
civil.

Hykmete Bajrami, kryetare e komisionit: Absolutisht jo, cila rregullore? Sepse pérderisa jeni
organizaté buxhetore, e keni pér obligim té keni njésiné e brendshme té auditimit.



Samir Bllacaku, ASHNA: Po e kemi njésiné deri né miratimin e ligjit, sepse me miratimin e
ligjit nuk do té jemi organizaté buxhetore.

Hykmete Bajrami, kryetare e komisionit: A nuk do té merrni mé grande nga buxheti?

Samir Bllacaku, ASHNA: Jo, nuk do té marrim sepse financohemi direkt prej tarifés sé
shérbimeve.

Hykmete Bajrami, kryetare e komisionit: A ka mundési edhe njé sqarim kétu nga auditorja?

Emine Fazliu, ZKA: ASHNA e ka buxhetin e shpenzuar pér vitin 2023, 6 milion e gjysmé,
ndérsa té hyrat i ka 6 milion. Nuk éshté e vetmja organizaté gé krijon té hyra. Cdo e hyré derdhet
né buxhetin e shtetit dhe pastaj me vendime té vecanta e kané té drejtén ta shfrytézojné. Andaj
nuk mund té pérjashtohet si organizaté buxhetore, por e ka té drejtén té shfrytézojé buxhetin,
sepse disa organizata krijojné té hyra por nuk e kané té drejtén té shfrytézojné.

Hykmete Bajrami, kryetare e komisionit: Né vitin 2023, ASHNA ka marré 1.7 milion euro
grant nga buxheti. Dogana ka inkasim mé té madh té hyrave, por kéto derdhen né buxhetin e
shtetit. Andaj, té hyrat g¢ ASHNA i krijon, nuk jané pér shkak té aftésive té jashtézakonshme té
individéve, por pér shkak té specifikés sé punés. Né ligj nuk keni dispozita kalimtare, ku thuhet
se NJAB do té jeté aty derisa té mbeteni organizaté buxhetore dhe té€ merrni grant nga buxheti i
shtetit.

Rashit Qalaj: Ne po e diskutojmé njé raport me opinion té kualifikuar, dhe pér ne si deputet
raporti me njé opinion té till&, pavarésisht cilit institucion i takon, &shté raport i keg. Ju na dhaté
disa shpjegime lidhur me ¢éshtjen kryesore gé ka té béjé me shpenzimin e mjeteve, nga
investimet kapitale pér paga e meditje, qé ka dalé nga njé proces gjyqgésor. Ajo gé nuk mé pélgen
éshté gé pér té shmangur konfliktin e interesit, e thaté gé e keni shteruar kété proces deri né
nivelin e Gjykatés Supreme. Kjo éshté proceduré gé kushdo do ta kishte ndjekur, dhe nuk mund
té thuhet se éshté béré vetém pér té shpétuar. Ndérsa né studimin qé keni béré jasht, ishte njé
Iéshim nga ana juaj, sepse doktoratura nuk éshté trajnim, por shkollim personal. Problemi
kryesor kétu éshté ¢éshtja e auditimit té brendshém. Auditimi i brendshém éshté njé institucion
brenda institucionit gé ekziston, dhe nuk mund té zévendésohet nga asnjé departament,
pavarésisht specifikave. Po ashtu, duke u thirrur né disa parime evropiane, nuk mund té
anashkalohen institucionet thelbésore dhe vitale pér institucionet vendore si¢ éshté auditimi i
brendshém. Ku éshté dérguar ai raport pér té cilin éshté larguar auditorja e brendshme?

Samir Bllacaku, ASHNA: Eshté dérguar né NJQHAB, gé éshté né kundérshtim me ligjin. Por
nuk éshté suspenduar vetém pér kété arsye; éshté njé prej pikave nga raporti i komisionit
disiplinor. Plani i auditimit &shté ndryshuar dhe pér kété ka procesverbale nga takimi i Komitetit
té Auditimit dhe pér kété éshté njoftuar edhe ZKA.

Hykmete Bajrami, kryetare e komisionit: Sipas legjislacionit, plani i auditimit nuk mund té
ndryshohet pa pajtueshmériné e drejtorit té organizatés dhe pajtueshmérisé me drejtorin e njésisé
sé auditimit té brendshém. Ndérsa si¢ e theksoi z. Qalaj, lidhur me trajnimet. Ai studim ka kredi



gé mund té shfrytézohet pér rekrutimin dhe avancimin. Sepse nése ka kredi, nuk éshté trajnim,
sepse éshté pjesé e niveleve té arsimit terciar.

Rashit Qalaj: Pikérisht kété pyetje pata edhe uné, sepse nése ka kredi éshté dicka krejt tjetér. Sa
I pérket largimit, ajo éshté njé proceduré tjetér dhe nése ka ndodhur ndonjé padité, do té zgjidhet
ndryshe. Por ajo gé po diskutohet &shté pse nuk éshté lejuar auditimi i pjesés qé ka té béjé me
trajnimet, késhtu e thoté raporti, jo uné.

Samir Bllacaku, ASHNA: Eshté théné né opinion se ka kushtuar 22 mijé dollarg, por ishte njé
trajnim komplet pa shpenzime, i cili ka gené falas. Diploma ka 36 kredi.

Mirlinda Tishukaj Sadiku: Pse nuk e keni paditur pér shpifje?
Samir Bllacaku, ASHNA: Po e kam paditur.

Hykmete Bajrami, kryetare e komisionit: Pra, diploma ka kredi, éshté nivel i edukimit, nuk
éshté trajnim. Jeni shkolluar dhe keni marré diploma nga organizata. Krejt éshté né rregull,
vetém duhet té higni nga puna ata gé po i nxjerrin té palarat.

Samir Bllacaku, ASHNA: Mé duhet té sgaroj se kredité e késaj diplome nuk nostrifikohen né
Kosové. Ju jeni keginformuar, sepse thoni se jeni pa pérvojé. Por uné pér disa vite kam
udhéhequr departamente té ndryshme dhe kam pasur pérvojén mé té nevojshme pér kété pozité.

Rashit Qalaj: Uné personalisht, sa kam punuar né polici, kam gené né shumé trajnimet, andaj
nuk duhet akuzuar askush. Por ¢éshtja e kredive éshté dicka tjetér. Kam edhe dy pyetje. Ne kemi
njé sinjalizues gé na njofton se keni hapur tender pér sigurime shéndetésore pér 160 punétoré dhe
340 anétaré té familjeve té tyre. Na e sqaroni kété. E dyta, si éshté bashképunimi juaj me
aeroportin ndérkombétar té Prishtinés, duke pasur parasysh incidentin gé ka ndodhur né gershor,
ku njé punétor i juaj éshté autorizuar nga kontrolli dhe njé aeroplan ka ardhur me 200 pasagjeré,
dhe pér té mos goditur punétorin &shté detyruar té ngrihet pérséri. E di gé éshté hetuar, por nése
mundeni té na tregoni.

Samir Bllacaku, ASHNA: Po, ka ndodhur njé incident, por punétori nuk ka gené i yni, por i
aeroportit dnhe ka gené duke rregulluar dritat. Aeroplani nuk ka gené duke zbritur, por duke u
ngritur, dhe kur ka kaluar veturén, ka gené rreth 700-800 metra lartési. Por né ¢do incident e
trajtojmé seriozisht, por nuk duhet pérhapur panik sepse nuk ka ndodhur ndonjé gjé e réndé. Sa i
pérket sigurimeve shéndetésore, me rregulloren e ASHNA-s, punétoréve u lejohet sigurimi
shéndetésor dhe po e vértetoj gé kemi hapur tender pér punétorét dhe pér familjarét e tyre, pér
shkak té mirégenies sé familjaréve. Kéto nuk jané té hyra nga buxheti, por té hyra té dedikuara
nga aviokompanité qé e lejojné njé gjé té tillé.

Hykmete Bajrami, kryetare e komisionit: Pér sigurimet shéndetésore duhet té jepen sgarime,
sepse asnjé institucion nuk ka sigurime shéndetésore. Policia e Kosovés nuk ka sigurime pér
vete, e lére mé pér familjarét.

Mirlinda Tishukaj Sadiku: Policia e Kosovés ka marréveshje me QKUK-né.



Hykmete Bajrami, kryetare e komisionit: Pse nuk i trajton QKUK-ja ata?

Rashit Qalaj: Edhe té hyrat gé hyné tek ju jané té hyra né institucion té Kosovés dhe nuk mund
t'i pérdorni sipas déshirés. Por mua mé intereson, pasi gé ende asnjé institucion nuk ka sigurime
shéndetésore dhe nuk kemi njé ligj pér sigurime shéndetésore, ku e keni bazén qé keni shpallur
tender pér sigurime shéndetésore?

Samir Bllacaku, ASHNA: Rregullorja pér pércaktimin e skemés sé pérbashkét tarifore e
pércakton se pér cilat shérbime kemi té drejté té gjenerojmé té hyra. Ne e kemi sigurimin qé dy
vjet, 8shté viti i treté dhe mundohemi té jemi né pérputhje me ofruesit e shérbimit té navigimit
ajror né rajon. Duke marré parasysh gé gjenerojmé té hyra, na lejohet té b&jmé sigurime
shéndetésore pér familjarét e punétoréve.

Rashit Qalaj: I nderuar, e keni té gjeturén kryesore gé pér shkak té mungesés sé parave keni
marré para nga kategoria e investimeve kapitale pér té paguar detyrimet qé kané dalé nga
vendimet gjygésore. Ndérkohé, po béni sigurime shéndetésore edhe pér familjarét e punétoréve,
duke théné se keni tepricé té buxhetit. Kéto jané shumé pyetje logjike.

Samir Bllacaku, ASHNA: Pér shkak té procedurave té kérkuara brenda ligjit té buxhetit, kemi
pasur té pamundur té pérdorim mjete nga té hyrat e dedikuara pér investime kapitale, edhe pse
kemi pasur mjete nga té hyrat e dedikuara.

Hykmete Bajrami, kryetare e komisionit: Kjo do té thoté se éshté kegplanifikim nga ana juaj.
Ne kemi edhe Trustin gé ka té hyrat e dedikuara dhe ¢do vit e ndryshojmé ligjin pér té reflektuar
ndryshimet né té hyrat gé ata i marrin. Ndérsa ju, pér shkak té té hyrave, keni shpallur tender pér
sigurim shéndetésor té familjaréve té punétoréve. A do té vazhdoni té béni sigurime shéndetésore
edhe pér familjarét e gjéré té punétoréve nése keni rritje té té hyrave? Pra, do ta pajisni krejt
Kosovén me sigurime?

Samir Bllacaku, ASHNA: Sigurimet shéndetésore jané té pércaktuara vetém pér familjarét e
ngushté. Té hyrat g¢ ASHNA i merr nga operimet ajrore jané té pércaktuara me rregullore té
komisionit evropian, dhe nuk po b&jmé asgjé mé shumé se sa gé bén rajoni.

Hykmete Bajrami, kryetare e komisionit: Drejtuesit e rajonit kané sigurime shéndetésore, ne
nuk kemi. Policia e Kosovés nuk ka sigurime shéndetésore as pér vete, e l1ére mé pér familjarét e
tyre. Ju nuk keni té drejté ligjore té ofroni sigurime shéndetésore pér familjarét e punétoréve, dhe
po kegpérdorni buxhetin e organizatés ku punoni. Nése ndérroni vendin e punés, nuk do té keni
sigurim shéndetésor. Policia e Kosovés gé patrullon né veri dhe ruan njerézit né Ujman, nuk ka
sigurime shéndetésore as pér vete as pér familjarét e tyre. Béhuni pak mé seriozé; nuk ka asnjé
rregullore gé parasheh sigurim shéndetésor pér familjarét e punétoréve.

Mirlinda Tishukaj Sadiku: Duhet t&¢ merrem edhe me ju, kryetare, sepse po e shkelni
vazhdimisht rregulloren. Ju na keni quajtur hajna, kam déshmi me incizim.



Hykmete Bajrami, kryetare e komisionit: Mirlinda, fol ¢cka té duash, por pér mua ¢do deputet i
Kuvendit té Republikés sé Kosovés gé e mbron hajniné éshté hajn, nése do ta pérséris prapé.

Mirlinda Tishukaj Sadiku: Qofsh e falur gé gézon imunitet. Ti vetém né gjykaté ishe pérballé.
Singerisht, kjo éshté déshpéruese dhe ofenduese. Mé vjen keq pér kété nivel debati. Askush nuk
té jep té drejté t’i quash njerézit hajna. Nése ke dicka pér té théng, shko atje ku duhet. Ty
asnjéheré nuk té kam théné hajneshé pér 2 milionéshin. Eshté e papranueshme.

Hykmete Bajrami, kryetare e komisionit: Té lutem, flasim pér raportin. Mé vjen keq gé duhet
té ulem né njé tavoliné me ty.

Mirlinda Tishukaj Sadiku: Nuk kam nevojé pér kegardhjen ténde. Thuaj kéto deklarata jashté,
ku nuk ke imunitet. Thuaj hajneshé kur té dalésh jashté dhe trego.

Hykmete Bajrami, kryetare e komisionit: Kur té duash, nuk kam fare problem.

Mirlinda Tishukaj Sadiku: Vérteté, kryetare, turp duhet té kesh. Edhe njéheré té kérkoj falje qé
ra diskutimi né kété nivel. Sot u diskutua shumé pak pér raportin sepse zonja kishte shumé mé
shumé informacion jashté raportit. Uné si femér nuk ndihem miré nése njé zonjé éshté larguar
nga puna. Nése ka pasur té drejté, besoj jané institucionet tjera qé do té vértetojné té drejtén e saj.
Ne ¢ kemi t€ drejtén t’i besojmé ZKA-S&, sepse nuk jemi eksperté pér té ditur specifikén e
aviacionit civil. Por, aty éshté njé pagartési lidhur me planin e punés sé asaj zonje gé ka té béjé
me sistemet operative, sa jané funksionale. A ka pasur raste kontestuese mé herét, si¢c ndodhi né
kété raport, duke marré parasysh se edhe ju keni vite né kété institucion dhe ajo zonjé e
auditimit. E dyta, sa i ka démtuar investimet kapitale pérmbaruesi gé ka marré afér 800 mijé
euro? Sepse kané gené té planifikuara pér investime dhe kané Iéné njé boshllék. Po ashtu, lidhur
me mallrat, shérbimet dhe komunalin, ku rekomandimi thoté se nuk ka filluar zbatimi. Pse nuk
éshté zbatuar? Njé céshtje tjetér gé kam paré né raport éshté se 62% e buxhetit pér mallra dhe
shpenzime nuk éshté shpenzuar né masé té larté. A ka ndodhur vonesé né procedurén e
rekrutimit? A ka pasur pérséritje té konkursit, apo pse ka ndodhur kjo? Sa e kam lexuar raportin
e NJQHAB-it, nuk e kané specifikuar kété céshtje qé u diskutua kétu, dhe mendoj se kjo njési
duhet ta pérmend.

Hykmete Bajrami, kryetare e komisionit: Para se t’i jap fjalén drejtorit. Deputeté, mos e ngrini
z€rin. Kur té doni, né cilin shesh té doni, dilni dhe secilén deklaraté qé kam béré né seancé apo
né komision, e them kudo. Uné géndroj prapa deklaratave té€ mia. Nése keni dicka pér té théng,
thoni. Bashké dalim, ftoni gazetarét dhe uné e them ¢do gjé gé kam théné, e them pérséri me
kompetencé dhe integritet té ploté. Mirépo, mos e ktheni ¢éshtjen né personale. Nuk e ke lexuar
asnjé rresht té raportit dhe vjen kétu e mé ofendon mua.

Mirlinda Tishukaj Sadiku: Kryetare, mé gjete pér té théné s’e kam lexuar raportin? Mos té
lutem, sepse gé nga mbledhja e paré kam mbi 3 fletore t&¢ mbushura me shénime. Mé shumé se sa
ti, dhe mund té té tregoj shpesh ¢ka ke deklaruar. Prandaj, mos mé ofendo. Ti kérkon njéfaré
ndershmérie, por kujdes fjalét dhe mos u detyro pastaj té kérkosh falje, sepse ke kérkuar falje
edhe pér raste té tjera.



Hykmete Bajrami, kryetare e komisionit: Kurré nuk té kérkoj falje pér asgjé, kurré.

Mirlinda Tishukaj Sadiku: Uné them me shumé kur e pérdor fjalén, sepse nuk kam déshiré té
béjé akuza té pabaza.

Hykmete Bajrami, kryetare e komisionit: Asnjéheré nuk té kam théné, s’éshté e vérteté.
Mirlinda Tishukaj Sadiku: E keni théné dhe pér kété, mund ti I&shoj prapé incizimet.

Hykmete Bajrami, kryetare e komisionit: Léshoj kur té duash. VVazhdojmé drejtor me
pérgjigjet. Nése i keni kuptuar pyetjet.

Mirlinda Tishukaj Sadiku: Kété duhet me ma théné drejtori. Nuk té jep askush té drejté me
vlerésua kété. Singerisht, éshté katastrofé gasja jote, nuk té béné nder as ty, kush jeni ju me mé
vlerésua?

Hykmete Bajrami, kryetare e komisionit: Mirlinda faktet i dhamé, kegpérdorimet.

Mirlinda Tishukaj Sadiku: Cfaré fakte? Nése éshté dikush qé doli nga raporti, ajo jeni ju.
Pyetjet e mia ndérlidhen komplet me raport. Andaj s’kam nevojé ju me mé dhéné vlerésime.
Kam marré vlerésime kombétare e ndérkombétare mjaftueshém andaj mos u béni merak.

Hykmete Bajrami, kryetare e komisionit: Asnjéheré Mirlinda, nuk je subjekt i imi.

Samir Bllacaku (ASHNA): Sa pér ridestinimin, e dimé gé vendimet pérmbarimore jané me afat
2 ditor dhe nuk kemi mundési me ridestinu prej njé kategorie né njé kategori tjetér. Sa i pérket
mallrave dhe shérbimeve éshté e vérteté. Kemi problem né rekrutimin e kontrolloréve, sepse nuk
kemi njé koeficient té kontrolloréve fillestar dhe besoj shumé shpejt do ta rregullojmé kété.

Hajdar Beqga: Ne sot po e diskutojmé njé raport té kryer nga ZKA dhe té gjitha té gjeturat qé u
pérmendén jané té bazuara né raport. Pavarésisht informacioneve gé i kemi nga sinjalizuesit, té
ciléve u’a mundéson edhe ligji. Misioni juaj &shté té rritni nivelin e shérbimeve, gé té jeni
konkurrent si agjenci. Sa e kam paré raportin, jemi pajtuar me shumicén e gjetjeve, vetém me njé
shténi nuk jam pajtuar. Por ajo q€ s’mé pélgen jané ményrat e komenteve. Sa i pérket deklarimit
gé komisioni e ka larguar nga puna, kjo nuk mé duket né rregull, sepse komisionet i formon
dikush dhe ka njé shkresé paraprake se pse duhet me u béré ai komision. Sepse nuk mundesh me
gené drejtor i agjencisé dhe mos me dité sakt pse dikush po del nga puna. Po ashtu nuk mé
pélgen shuarja e auditimit té brendshém, me arsyetimin se ju krijoni té hyra, sepse kemi plot
institucione gé krijojné té hyra, por jo, nuk i amneston nga njésia e auditimit. Kété ¢éshtje do ta
ngrit edhe né seancé, sepse nése ne i deformojmé ligjet késhtu dhe né vend se me rrit kontrollin,
ne e ulim kontrollin. Sepse auditimet e brendshme jané té domosdoshme. Po ashtu departamenti
gé e pérmendét pér kontroll dhe cilési, mund té keté kontroll té operativés por jo kontroll
financiar, sepse kontrollet financiare béhen nga auditimet e brendshme dhe té jashtme. Nuk po
dua té hy mé as te shkollimi i juaj as te hetimi i projektit 5.5 milion, sepse u tha mjaft. Por dua té
pyes pér zbatimin e rekomandimeve. Keni pas 5 rekomandime né vitin 2022, cili rekomandim
éshté zbatuar pjesérisht dhe cili nuk éshté zbatuar fare dhe pse. Po ashtu, a keni béré planin e



veprimit pér rekomandimet e vitit 2023. Po ashtu kisha dashté ta dija cilat jané sfidat kryesore té
kétij agjencioni dhe ¢faré mund té béjé shteti pér té rritur cilésiné e agjencisé, sepse ndoshta keni
nevojé pér ekspert té késaj fushe.

Samir Bllacaku (ASHNA): Nuk ka filluar zbatimi, te mallrat dhe shérbimet, komunalit. Sepse
kemi té b&jmé me kegklasifikime. Sepse pérvec vendimeve pérmbarimore pér personel, kemi té
béjmé edhe me vendime pérmbarimore pér shpronésime. Andaj kété gjetje do ta kemi edhe vitin
e ardhshém. Pjesérisht éshté rasti i e-pasurisé té cilin e kam shpjeguar edhe mé herét.

Hajdar Beqga: A keni problem me kuadro, me burime njerézore?

Samir Bllacaku (ASHNA): Po kemi problem me kuadro, kryesisht me kontrolloré. Kemi minus
9 kontrolloré té trafikut ajror, qé i kané 1éné vendin dhe punojné me paga shumé té médha né
shtetet tjera. Kemi ende kérkesa pér lirim nga detyra, sepse shkojné dhe marrin 10 fishin e
pagave né vendet tjera.

Hajdar Bega: Po ikja e kuadrove éshté sfidé pér té gjitha institucionet, pér té cilat Qeveria éshté
dashur té ndérmerr veprimet, duke pas parasysh edhe inflacionin. Si deputet, ne shpesh marrim
sinjalizime edhe pér rekrutimin e stafit. Shembuj kané gené nepotizmi dhe familjarizimi.
Shembuj te ju éshté gé drejtori e ka zgjatur trajnimin edhe njé javé vetém pér té hyré nipi i tij né
puné. Andaj, punésimet duhet té jené transparente dhe né harmoni me ligjet.

Samir Bllacaku (ASHNA): Krejt kéto sinjalizime e kané vetém njé emér. Jané nga personi pér
té cilin sot u foli. Informatat po merren si t€ miréqena, por kéto informata asnjéheré€ s’jané té
mirégena.

Hykmete Bajrami, kryetare e komisionit: A e keni nipin e punésuar né ASHNA?

Samir Bllacaku (ASHNA): Po.

Hykmete Bajrami, kryetare e komisionit: Atéheré sinjalizuesi paska pasur té drejté.

Samir Bllacaku (ASHNA): Nipi im éshté punésuar né 2018 dhe uné kam filluar si Drejtor né
vitin 2021. Si kam mundur ta punésoj até?

Hykmete Bajrami, kryetare e komisionit: Ke pas vazhdimisht pozita aty dhe ke mundur edhe
me punésu. Po ashtu ka informata gé edhe pér njé projekt gé ju e keni iniciuar dhe i cili éshté né
hetim. Projekti €shté ritenderuar 3 heré, pér t’u pérshtatur kérkesat, duke ndryshuar numrin e
punétoréve té kérkuar. E pikérisht né ditén qé ka filluar projekti, ju auditorit i keni ngritur
komisionin hetimor.

Samir Bllacaku (ASHNA): Té gjitha informacionet pér kété projekt i kemi dhéné prokurorit.

Hykmete Bajrami, kryetare e komisionit: Informata tjetér prej sinjalizuesit éshté gé nipi i
shoferit &shté béré kontrollor. A géndron kjo?



Samir Bllacaku (ASHNA): Kjo vértet éshté e tepért.

Halil Thagi: Q& nga fillimi i késaj mbledhjeje e pash gé éshté tendencioze dhe ka dikush interes
personal pér t& démtuar drejtorin. Eshté hera e paré gé po e shoh. U tha nga kryesuesja e
komisionit gé nuk ke gené serioz pér pagesat e mediave. Pyetja ime éshté: A ke vendosur ti apo
Gjykata pér ato pagesa? Sa kredi i keni pasur ju kur e keni marré pozitén e drejtorit, sepse u tha
qé s’ke pasur kredi t€ mjaftueshme. Sa pé€rvojé menaxheriale thuaje edhe njé heré.

Samir Bllacaku (ASHNA): Pér rastin e méditjeve, éshté vendim i gjykatés dhe éshté realizuar
pérmes pérmbaruesit. Pér rastin e zgjedhjes sime, kam pasur magjistraturé dhe kam pasur kredi
té mjaftueshme. Kam 2 vendime té gjykatés dhe vendimin e KPMSHC gé e vértetojné
pérgatitjen dhe pérvojén time.

Hajdar Beqga: Léndét gé i coni né Gjykatén Supreme, a keni avokat a ekspert té brendshém? Ju e
dini qé Gjykata Supreme nuk ka kompetencé me ndal ekzekutimin e Iéndéve. Andaj, ju kisha
rekomanduar gé kur e béni mbrojtjen, t&¢ mund té mbroheni né fazén e paré sepse pastaj fazat e
tjera jané situata krejt tjetér.

Emine Fazliu: Si ZKA, e thash edhe né fillim, bashképunimin e kemi me zyrén e auditimit té
brendshém. | marrim raportet, i shikojmé dhe nése ka dicka gé ne e kemi né fushéveprim dhe
konsiderojmé qé duhet trajtuar, e trajtojmé mé hollésisht vet dhe pér até e marrim pronésiné.
Kemi raste népér ministri gé, bazuar né gjetjet e AB-sé, kemi trajtuar gjetje té cilat edhe ne i
kemi vértetuar, pas verifikimit dhe saktésimit té gjetjes, e marrim si gjetje e ZKA-sé, sepse éshté
Vértetuar nga ne.

Hykmete Bajrami, kryetare e komisionit: Auditore, pér plotésim, roli i AB-sé éshté pér té
dhéné sinjale dhe pér té marré masa preventive menaxhmenti, gé té eliminohen mangésité.

Visar Korenica: Lajmi jo i miré éshté gé ky raport ka dalé i kualifikuar dhe mendoj se kjo duhet
té jeté brengé edhe e juaja. Kjo lidhet me pyetjen e zhvendosjes sé pagesés nga investimet
kapitale. Pyetja pér ZKA-né éshté nése ka pasur mundési ASHNA me pérmirésuar me kohé kété
té gjetur.

Emine Fazliu: Té hyrat e dedikuara jané té hyrat qé i ka mbledhur ASHNA né vitin paraprak.
Secila nga kéto éshté e saktésuar se né cilén kategori mund té shpenzohen. Né bazé té ligjit té
buxhetit, kategoria e pagave dhe meditjeve éshté e vetmja kategori gé nuk mund té béjé transfere
nga kategorité tjera, pér t¢ mbuluar pagat dhe méditjet. Vendimi i gjykatés ka gené formé e
preré, andaj edhe éshté kategoria gé ka pésuar ndryshim nga buxheti fillestar. Si ZKA
rekomandojmé, né bazé té Ligjit pér menaxhimin e financave publike, mund té béhen
ridestinime. Organizata buxhetore e ka té lejuar 5%, ministria e financave 10%, geveria 15%, e
pér shuma mé té médha duhet té kalojé né Kuvend. Né momentin g¢ ASHNA e ka konsideruar
gé mund té keté kési lloj ndryshimesh, éshté dashur té paraprijé késaj. Ne e kemi pérfunduar
edhe RVA-né dhe fatkegésisht, né raport me vitin 2022, vlera e kegklasifikimeve né vitin 2023
éshté dyfishuar, né nivel té pérgjithshém té buxhetit té shtetit.



Visar Korenica: Kéto jané té dhéna pér ju né ményré gé né té ardhmen té mos keni gjetje té tilla
dhe raporti té jeté i pamodifikuar e jo i kualifikuar. Drejtor, ky kompensim pérmes pérmbarimit,
né kuadér té shumés sé pérgjithshme éshté pérfshiré edhe kamata. Sepse nése éshté paguar edhe
kamata, éshté béré edhe dém buxhetit té shtetit e taksapaguesve té Kosovés.

Samir Bllacaku (ASHNA): Q& té jem i singerté, éshté njé proces i udhéhequr nga sindikata dhe
nuk e di si ka gené, vetém e di gé ka gené shuma e njéjté pér té gjithé dhe nuk e di a ka gqené
edhe pjesé e kamatés aty a jo.

Hykmete Bajrami, kryetare e komisionit: Si raportuese pér kété raport, propozoj gé ky raport
té adresohet pér seancé plenare, por pasi nuk kemi kuorum pér votim, kété do ta diskutojmé né
mbledhjen e radhés.

Mbledhja pérfundoi né orén 13:40.

E pérgatiti: Stafi mbéshtetés i Komisionit

Hykmete Bajrami,

Kryetare e Komisionit



